
 عبدالفتاح سپرو

 

 جا شيخ اياز تي اثر نڪلاسيڪي سنڌي شاعر
  
Abstract: 
 

Influences of Sindhi Classical Poets on Shaikh Ayaz’s Poetry 
 

Shaikh Ayaz, the greatest literary giant of Sindhi literature, whenever influenced by any literary artist, 

reformer, economist, political worker, or any other social person, acknowledges their influences in his writings 

and while referring to them appreciates their good qualities as well as and criticizing them on merits. 

Shaikh Ayaz, has been influenced by various literary genres. He was also, influenced by classical genre, 

which is reflected in his writings. He has always been under the influences of various poets in terms of their 

classical poetry; he adopts genres, formats and styles of their poetry and uses them to the best of his abilities. 

He seems to have been in agreement with the people he follows and, if necessary, he contradicts and 

criticizes them. Such is his worth as a literary giant.  

معاشي ماهر،  پنهنجي زندگي ۾ جيڪڏهن ڪنهن به سياسي ڪارڪن يا اڳواڻ، سماج سڌارڪ،  اياز شيخ
جي ڪيل ڪم  هن پر ان ،فنڪار، آرٽسٽ يا شاعر کان متاثر ٿيو آهي، ته هو نه فقط انهن کي پنهنجي لکڻين ۾ ياد ڪري ٿو

ري ٿو. هو پنهنجي طور تي اهو تاثر ڏيڻ انهن جي ڪمن يا شين تي تنقيد به ڪ ،ان جي تائيد به ڪري ٿو ته ،کي پسند ڪندي
جي ڪوشش ڪري ٿو ته فلاڻي ماڻهوءَ جو هي ڪم سٺو آهي يا خراب. شيخ اياز تي جيئن لوڪ ادب جي مختلف صنفن جو 

پنهنجي متقدمين جي  پر هو  ،نه فقط ايترو جو اثر پڻ نمايان نظر اچي ٿو، ءَن مٿس اساسي )ڪلاسيڪل( شاعرييئاثر آهي، ت
ستن ماموئي  جيمثال طور سمن جي دؤر انهن تي طبع آزمائي به ڪري ٿو.  ،جي صنفن جا نمونا ۽ فارميٽ کڻيشاعريءَ 

 درويشن جو هڪ بيت آهي ته:
 ڀڄندي ٻنڌ اروڙ، هاڪ وهندو هاڪڙو،

 (1).لوڙھ، سمي ويندا سوکڙي ۽ مڇي هَهب  
 

رائي، گهشيخ اياز هن بيت کان متاثر ٿيندي، ساڳئي ڳالھ، ساڳيو خيال هڪ نئين انداز ۾ بيت کي تخيل جي 
 فڪري وسعت ۽ ندرت سان پيش ڪندي چوي ٿو:  

 ٻيهر وهندو هاڪڙو، ويندي سَمئه  سوڙھَ،
ي. هَهب    (2)مڇي ۽ لوڙھ، سڀ لئه ٿيندا سوکڙ 

 

ائين ئي هو پنهنجي جنهن به پيشرو کان متاثر ٿيو آهي، تنهن سان هو فڪري هم آهنگي يا فڪري تضاد ڪندي 
، ان ڪري هيٺ ڏنل سنڌي ڪلاسيڪل شاعرن  جي ڪلام سان سندس آهينظر اچي ٿو. جنهن جو تفصيل ڏيڻ ضروري 

متاثر آهي يا انهن جي ڪهڙن  ان کان ۽ ان ڪيترو هم آهنگ، هو ڪنهن سته آهي يئاها کوجنا ڪئي و ،شاعريءَ کي ڀيٽي
 ڪهڙن نقطن سان کيس تضاد آهي.

 
 :قاضي قادن

قاضي قادن  آهي، سندس ولادت جو سال معلوم ٿي نه سگھيو آهي، پر  ‘ابو’ سنڌي ڪلاسيڪي شاعريءَ جو
 سال وھ( آهي، جڏهن ته سندس وصال ج 578ھ کان  568اندازي مؤجب هن جي پيدائش ) جي ڊاڪٽر نبي بخش خان بلوچ

ڻ هجي ليکڪ سندن وڏن جي سڪونت جا شهر پهرين ٺٽو ۽ تنهن بعد سيو ءَع آهي. تاريخ معصومي1881ھ مطابق  558
قاضي قاضن کي  ،وٽيپ ، پر ان سان گڏ هو قاضي قاضن کي بکري به سڏي ٿو. جڏهن ته ڊاڪٽر عمر بن دائودنآه اٻڌاي

و ڏاڏو وڏي ڏاڏي ابوالخير کان اڳ سندن وڏ” سيوهاڻي ڪري لکيو آهي. جنهن جو سبب ٻڌائيندي ڊاڪٽر بلوچ لکي ٿو ته:
ڻ جو هو ۽ سمن جي دؤر ۾ جڏهن ٺٽو شهر هڻ ۾ رهندڙ هئا. ان مان گمان نڪري ٿو ته اصل ۾ هي خاندان سيوهٺٽي ۽ سيو

 ( 3)“هن ٺٽي ۾ آيا.تڏ ،وڌيو ۽ حڪومت جو مرڪز بنيو
حديث، علم فقھ، تفسير، اصول، ۽ سندس والد جو نالو ابو سعيد بکري هو، هو قرآن پاڪ جو حافظ، قاري، علم 

وف سميت ڪيترن ئي علمن جو ڄاڻو هجڻ سان گڏوگڏ مشينري ۽ ڪُلن ٺاهڻ جي علم  جو به ماهر هو، جنهن لاءِ ڪتاب تص
طرحين طرحين علمي فضيلتن سان سينگاريل هو. قرآن مجيد ياد ” جو مؤلف مير معصوم لکي ٿو ته: ‘تاريخ معصومي’

 (4)“، تصوف ۽ اَلي علمن ۾ ڪافي دخل رکندو هو.ههير، اصول، فقسهوندو هوس، قرائت جو علم ڄاڻندو هو. حديث، تف
ٻوليءَ جو اهو پهريون شاعر ٿي گذريو آهي، جنهن جي ڪلام جو وڌ ۾ وڌ  ذخيرو ميسر ٿي  يقاضي قادن سنڌ

جنهن جا ايتري گھڻي تعداد ۾ بيت مليا هجن.  ،سگھيو آهي. سندس متقدمين مان ڪو به اهڙو ڪلاسيڪي شاعر نه آهي
دستان جي هريانا صوبي جي جڏهن ته هڪ سؤ ٻارنهن بيت هيري ٺڪر هن ،۾ آيل آهن ‘بيان العارفين’سندس ست بيت 

ي هيري ٺڪر سنڌي ٻوليءَ جي هاڻوڪي ، اهلپيءَ ۾ لکيل هئا ديوناگريجيڪي  ،راڻيلا نالي مندر مان هٿ ڪيا
 بيت ههع ڌاري اسان جي هٿن تائين پهچايا. هاڻي قاضي قادن جا جملي هڪ سو اوڻوي1878صورتخطيءَ ۾ سوڌي سنواري 

ڪثرت، سورهيائي،  ،وحدانيت، وحدت ر سمايل آهي، سندس ڪلام ۾ڪآهن. سندس ڪلام ۾ اعلى آدرشي ف موجود
ڙا ڪيئي موضوع هخود اعتمادي ۽ محبت ج خود اعتمادي، سڪ، سچائي، عشق، اخلاق، ڪوشش، حيلي، همت، حوصلي،

 ‘ابو’سي ۽ ڪلاسيڪي شاعريءَ جو ملن ٿا. سندس ڪلام ۾ پهريون ڀيرو تمثيلون ۽ تلميحون ملن ٿيون. هن کي سنڌي اسا
 سڏيو وڃي ٿو.

قاضي قادن سنڌ ۽ هند جي اعلى پايي جي صوفي شاعرن مان آهي، جنهن ” ڊاڪٽر نبي بخش خان بلوچ لکي ٿو:
اعلى اخلاقي شاعريءَ جو اثر سنڌ ۽ سنڌ کان ٻاهر هندستان جي صوفي عارفن توڙي هندو سنتن ساڌن تي پيو.  ۽ ي عرفانج

جو ابو آهي؛ قاضي قادن  ءَقاضي قادن سنڌي ٻوليءَ جو پهريون وڏو شاعر آهي ۽ هو سنڌي اساسي )ڪلاسيڪي( شاعري
 (5)“ري تصديق سان لکت ۾ ملن ٿا.جنهن جا گھڻي ۾ گھڻا سنڌي بيت پو ،سڀ کان آڳاٽو وڏو شاعر آهي

قاضي قاضن زباني روايتن تائين محدود، اڻ گھڙيل سنڌي شاعريءَ کي نئين سوچ، محاورا. نئين محاڪات ۽ ”
نئين عبارت ڏني. اهي حقيقتون قاضي قاضن کي سنڌي شاعريءَ جي باني ۽ ڀٽڪندڙ سنڌي شاعريءَ کي نئين ڏسا 

محاوري، محاڪات ۽ عبارت کان، کانئس پوءِ وارا ڪيترائي شاعر متاثر  ،سوچ ڏيکاريندڙ جو درجو ڏيارين ٿيون. سندس
 (6)“ٿيا.

شاعرن  قاضي قادن جي ڪتب آندل تمثيلن، تشبيهن، استعارن، محاورن، محاڪات، مضمون جو اثر ڪيترن ئي
تي نظر اچي ٿو. جيڪو شاھ ڪريم، شاھ لطف الله قادري، ميون شاھ عنايت، شاھ لطيف، سچل سرمست،  ءَشاعري جي

 وڳي شاعرن تائين پهچي ٿو.هيبيدل، بيڪس کان ٿيندو شيخ اياز ۽ سندس س
ي ڪافيَہُ  ڪَنزُ،  جي پڙهي پروڙين سڀ، ،قُدور 

 (7)ڇي اَڀ.ــــيئي ڪَ ـپ ،ڪَر مَنڊي ماڪوڙي کوہَ ۾
جنهن ”ڪندي چوي ٿو: پيش قاضي قادن جي هن بيت تي پنهنجو اعتراض يا تضاد  نثري نظم ۾شيخ اياز هڪ 

 (8) “منڊيءَ ماڪوڙيءَ کوھ مان اڀ پئي ڪڇيو، ان کي قاضي قاذن کان گھڻو عقل هو.
 ٻئي هنڌ پنهنجو تاثر ڏيندي چوي ٿو ته:

 (9)“ٿيندو آهي؟قاضي قاذن  ائين ڇو آهي ته هر ڀٽائيءَ جو پيش رو”

مٿين نثري نظم جي ٽڪرن مان سندس قاضي قادن جي ڪلام سان تضاد يا شاھ لطيف تي قاضي قادن جي اثر 
 هجڻ جي خبر پوي ٿي، جيڪو شاعر لاءِ خود هڪ اثر آهي.

 
 :شاھ ڪريم

ع( جو اصل نالو شاھ عبدالڪريم آهي. پاڻ متعلوي )مٽياري( 1615 /ھ 1851ع _ 1855 /ھ 599شاھ ڪريم )
به چيو ويندو آهي، هن  ‘مبشر’ڏاڏو هو، کيس شاھ لطيف جو  ‘تڙ’ جو ءَمان هو. شاھ عبداللطيف ڀٽائي ساداتن جي خاندان
ع( جي 1988ع _ 1591(43/ ‘جيفري چاسر’آهي. جيڪا اهميت  ڏنو ويوجو لقب  ‘چاسر’۽  ‘وهائو تارو’کي سنڌي ادب  جو 

اها ئي شاھ ڪريم جي سنڌي ادب ۾ آهي. سنڌي ٻوليءَ جو اوائلي صوفي شاعر ٿي گذريو آهي.  ،انگريزي ادب ۾ آهي
جيڪو  ،۾ موجود آهي ‘بيان العارفين و تنبيہ الغافلين’ سندس حياتيءَ جو سمورو احوال فارسي ٻوليءَ ۾ لکيل ڪتاب

 بيت آيل آهن. 55ع ۾ سهيڙيو هو. بيان العارفين ۾ سندس 1615 /ھ 1855وءِ سندس مريد محمد رضا سندس وفات کان پ
نه فقط قدامت جي لحاظ کان اعلى آهي، پر زبان ۽  ،شاھ ڪريم جو شعر” ڊاڪٽر ميمڻ عبدالمجيد سنڌي لکي ٿو:

تمثيلن کان ڪم ورتو اٿس ۽ اهي  ،هون آهي. مضمون کي مؤثر بنائڻ لاءِ تشبيهننبيان جي خوبين جي خيال کان به مٿا
  (01) “تان کنيون اٿس. سم ۽ رواج، ڌنڌن ڌاڙن، ۽ ڏيک ويکتشبيهون پنهنجي وطن جي ر

 سر ٻهڙو، جر تي پکي جيئن، ءَپاڻياري
 (00)رهيو آهي روح ۾. اسان سڄڻ تيئن،

 

پاڻيءَ جا گھڙا  هن بيت ۾ سندس ڏنل ٻئي تشبيهون ٺيٺ سنڌي ماحول جون آهن، جنهن ۾ ٻهراڙي جي عورت کي
ترندو آهي.. ٻئي مثال ٻهراڙيءَ سان لاڳاپيل آهن. اهڙي نموني   /مٿي تي کنيل آهن يا وري پکي جڏهن پاڻيءَ مٿان ويهندو

شاھ ڪريم هڪ صوفياڻي رمز  طرح هن بيت ۾ ءَسندس ڪلام ۾ مختلف ڌارائون آهن، جن مان تصوف به هڪ آهي، اهڙي
ان سان ٻيو ڪو به شريڪ نه آهي،  هن جو ڪو به مٽ ۽ ثاني نه آهي، هر حال ۾ الله  ،هڪ آهي ٻڌائيندي چوي ٿو، تو چئه ته الله

ان ڳالھ کي هرهر ورجاءِ ته  ،جي هيڪڙائيءَ تي اعتبار ڪر، اهو ئي سچ  آهي، ان ڪري اهو ئي اکر پنهنجي دل ۾ پڪو ڪر
 الله هڪ آهي.  

کُ،  تون چَئه الله هيڪڙو، وائي ٻي مَ س 
 (01)من  ۾،   سوئي  ل کئو  ل کُ.و اَکر  سَچ

 

اڌ رات جو سان  ڪري ٿو ته ي ڳالھ هن نموني ان تناظر ۾ هو ساڳ ،شيخ اياز تي شاھ ڪريم جو جيڪو اثر آهي
ي ٻوليءَ کي پنهنجي اندر ائي ٻولي نه ٻول ۽ نه ئي ٻون ڪر، ٻي ڪيورَ اُور  يعني دل جون ڳالھااٿي پنهنجي رب سان اندر جي 

ن سان هنڊائڻ واري، ذڪر الاهيءَ واري، الله جو ذڪر ڪرڻ واري، اهو يئناها آهي مالڪ کي ه ،ٻولي آهي، هڪ ئي ۾ ڳول
 جيڪو هر ڪنهن جي ٻڌي ٿو، تنهن ڪري ان ۾ ڪو شڪ شبهو نه ڪر.  ،ئي اڪيلو ۽ ٻاجھارو آهي

 ول،ٻنه   ياُٿي اور الله سان، ٻولي ٻ
 (03)منهنجا ڍول نه ڳول، ٻاجھارو سڀ ڪجھ ٻڌي.

پر هو انهن جي اصطلاحن کان به متاثر  ،اياز جي نه رڳو پنهنجي پيش رو شاعرن سان محبت ۽ عقيدت آهي شيخ
 .جيڪي ان کان اڳ وارن شاعرن پنهنجي ڪلام ۾ آندا آهن ،آهي، هو اهي ئي اصطلاح پنهنجي شاعريءَ ۾ پيش ڪري ٿو

 مثال طور جيئن شاھ ڪريم چوي ٿو:
 و،هنج تتئين هوءِ، اونهي ۾ اوڙاھ ج

 (04).ڇاڇر ۾ ڇيرون ڪرياي ڪانيئرو ڪوءِ، 

 جنهن تي شيخ اياز چوي ٿو ته:
 تون جئن نيري چانھ، ڪنڊيءَ تي ڪائي گھڙي،

 (05).ڇاڇر ۾ ڇيرون هڻييا اُڏري جئن سانھ، 
 

جيڪو پڻ پاڻيءَ جو  ‘سانھ’تيئن شيخ اياز وٽ وري  ،ڇاڇر ۾ ڇيرون ٿو ڪري ‘ڪانيئرو’ جيئن شاھ ڪريم وٽ
ته ان جي  ،آهي، پکي جڏهن پاڻيءَ تي گھمندو آهي ‘آواز’هڻي. ڇيرون هڻڻ مان مراد  ٿو ڇاڇر ۾ ڇيرون سو ،پکي آهي

 وڄڻ جي آواز سان ڀيٽا ڏني آهي. ‘ڇير’ٻنهي شاعرن ان آوازن کي  ،پيرن مان آواز نڪرندا آهن
 

 مد زمان لنواريءَ واروخواجه مح
-1118خواجه محمد زمان سنڌ ۾ اعلى پايي جو ناميارو  بزرگ ۽ صوفي شاعر ٿي گذريو آهي. سندس ولادت 

ھ( ۾ بدين ضلعي جي ننڍڙي ڳوٺ لنواريءَ ۾ ٿي. خواجه محمد زمان نقشبندي طريقي سان سلهاڙيل رهيو. سندس 1155
و، جنهن ڪري متاثر هھ عبداللطيف ڀٽائي نالي ڪتاب ۾ ملي ٿو. هن بزرگ کان شا ‘مرغوب احباب’ جو احوال ءَزندگي

 . خواجا محمد زمان چوي ٿوته: وه وهو ساڻس ملاقات ۽ فيض حاصل ڪرڻ لاءِ لنواري شريف به وي
 پاڻي لهر پسڻ ۾، برابر ٿيا،

 (06)ي مقصد مڙيا.گھڪي اتي ئي اڙيا، ڪي لن
 

 ۾ هن نموني سان ڪئي آهي: ‘تون ڇپر تون ڇانو’ي ڳالھ  پنهنجي دعائن جي ڪتاب شيخ اياز ساڳ
کي اها ساڃاھ به ڏي  تنهنجي اٿاھ ساگر مان آءُ هڪ ڇولي ئي ته آهيان. منهنجو وجود به قائم رک ۽ مون يا رب!”

 (07)“ته مان توکان ڌار نه آهيان.
سواءِ لهر جو شيخ اياز به ائين ئي ٿو چوي ته مان ڪجھ به نه  آهيان منهنجو وجود تومان ئي آهي، جيئن سمنڊ کان    

کي اها سمجھ ڏي ته  ٻيو ڪو وسيلو ئي ڪونهي تيئن منهنجو وجود به مالڪ حقيقيءَ کان سواءِ نه آهي، وري چوي ٿو ته مون
 مان توکان سواءِ ڪجھ به نه آهيان.

 
 :شاھ لطيف

( ڪلهوڙن جي دؤر ۾ ڪلاسيڪي شاعريءَ جو سرتاج ۽ اعلى پايي جو شاعر ٿي 1781 -ع 1655شاھ لطيف )
ي ج . ه نٿو ٿئي ۾ شاعرن ترين عظيم جي دنيا شمار جو جنهن آهي، شاعر نامور اهو جو سنڌ لطيف شاھ گذريو آهي،

تمثيلي داستانن ۽  اڳوڻنجي لحاظ کان گھڻ رخي ۽ گھڻ پاسائين آهي، شاھ لطيف  نشاعري فن، فڪر توڙي موضوع
سنڌي سماج جي  اهياڄ به اهي نوان نڪور ۽ تازا  توانا لڳي رهيا آهن.  نجو صدين پڄاڻا ،ڪردارن ۾ اهڙو ته روح ڦوڪيو

 سندس” ٿي. پوري لهيائين ئي عڪاسي ڪري رهيا آهن، جيئن ڪالھ ڪري رهيا هئا. هُن جي  شاعري اڄ جي حالتن تي به 
 لحاظ جي موضوع توڙي فڪر فن، شاعريهُن جي  .پيواچي رکندو برقرار کي يتفادا ۽ هميتا پنهنجي ۾ دور هر ڪلام
 جي سماج ۽ زندگي جو ،ٿو پوي پلئه مفهوم ۽ معنى نڪور نئين هڪ سان پڙهڻ ڀيري هر کي جنهن ،آهي پاسائين گھڻ کان

 ۽ آفاقي ڪنهن جيڪي ٽمٽارآهي، سان خوبين مڙني انهن شاعري جي لطيف شاھ .ٿو ڪري روشن کي پهلوئن ئي ڪيترن
 (08)“.گھرجن ۾هئڻ شاعر الهامي

ڪلاسيڪي سنڌي شاعريءَ جو مهندار ۽ سرواڻ ته آهي ئي، ” شاھ لطيف لاءِ لکيو آهي ته: ،ڊاڪٽر فياض لطيف
ڇو ته هُن جي تابناڪ ۽ سدا حيات  ،ٿيندوچئجي ته، ان ۾ ڪو مبالغو نه “تابآف” پر کيس سنڌي شاعريءَ جي آڪاش جو

گير آهي، جو  هفڪري ۽ فني وجود سان ئي سنڌي شاعريءَ ۾ سوجھرو قائم ۽ دائم آهي. شاھ جو فڪر ۽ فلسفو ايترو ته هم

اهو اڄ جي جديد دؤر ۾ به، پنهنجي ڌرتي ۽ پنهنجي ماڻهن جي جذبن ۽ احساسن جي نه فقط نمائندگي ۽ عڪاسي ڪري ٿو، 
 (09) “شاعريءَ لاءِ وڏو اُتساھ ۽ آجپي جو سامان ۽ ساهس پڻ رکي ٿو.پر جديد ادب ۽ 

شاھ جي موضوعاتي وسعت جي تناظر ۾  ،سندس ڪلام ۾ ڪيئي موضوع سمايل آهن، جيئن ڊاڪٽر گربخشاڻي
 مان جنهن .آهن پيا جواهر ۽ لعل هيرا، شمار بي ۾ جنهن آهي، مثال جي مهاساگر اهڙي هڪ رسالو جو شاھ”لکي ٿو ته:  

 ۽ جو طرح طرح جوشعر عبداللطيف شاھ.  آهن رهيا ميڙي جواهر لعل هيرا اهي هڻي ٽٻي غواص کان سالن ٽن سوا گذريل
 ڳولهڻ مٽ سندس به ۾ هندستان ڇڏيو، سنڌ .هو استاد جو شاعريءَ جي قسم و هره .آهي گوناگون ۽ رنگين نهايت
 ڏات شاعراڻي جي شاھ .آهي لائق وجھ هر جو ٿيڻ داخل۾  دفتر جي شاعرن ڪٺن نام جي دنيا نالو سندس .آهي مشڪل

 نه ڇوليون وانگر لهرن جي درياءَ دماغ سندس ۾ جنهن ،آهي نه فن به ڪو جو شاعريءَ جو هئي، جي درجي اعلى يڙاه
 ( 11)“.آهن موجود ۾ خزاني خيالي سندس مضمون جا طرح هر آهن،  ماريون

۽ سوز، فڪر ۽ ڦوڙائي، وندر ۽ ورونهه، عارفانه  شاھ جو ڪلام سڪ”ته:  محمد حسين ڪاشف لکي ٿو
 (10)“مشاهدات، قلبي واردات، حقيقت ۽ بصيرت، امن ۽ انسانيت، آزادي ۽ وطنيت جو لافاني خزانو آهي.

شاھ عبداللطيف ڀٽائيءَ جي شاعري تمام گھڻي گھڻ رخي آهي. ” جي راءِ آهي ته: ءَڊاڪٽر شير مهراڻي هن ڏس ۾
۾ جماليات  ءَاتي سندس ڪردارن جو نفسياتي پاسو پڻ اهم آهي، جتي شاعري ،۾ تاريخيت آهي ءَڇاڪاڻ ته سندس شاعري

جا پڻ اتم مثال موجود آهن. شاھ سائين پنهنجي معاشري جي  ءَجون رمزون آهن، اتي رومانيت کان ويندي منظر نگاري
جنهن ۾ نه صرف سندس  ،آهي معاشري جي هڪ اهڙي تصوير پيش ڪئي ،ڄاتل سڃاتل قصن ۽ ڪهاڻين کي موضوع بڻائي

شاعراڻي بصيرت جلوه گر آهي بلڪه ان ۾ زندگي ۽ تخليق جي وچ ۾ هڪ اهڙو ڳانڍاپو قائم ڪيل آهي، جنهن سبب 
سندس شاعري زمان ۽ مڪان جي حد بندين کي عبور ڪري ٿي. يعني سندس شاعري توڙي جو اڄ کان لڳ ڀڳ ٽي سؤ سال 

۾ اهڙو  ءَت سبب اها شاعري اڄ جي لڳي ٿي، نه صرف اڄ جي بلڪه سندس شاعرياڳ جي آهي، پر ان جي فني ۽ آفاقي رمزي
جوهر موجود آهي جو اها ايندڙ وقتن جي شاعري پڻ هوندي، هو فطرت ۽ پنهنجي ڌرتي ڌڻين سان بي انتها پيار ڪندڙ 

 (11)“شاعر آهي.
گھڻو متاثر نظر اچي ٿو، هن شيخ اياز وري اهو شاعر آهي، جيڪو ٻين شاعرن جي ڀيٽ ۾ شاھ لطيف کان تمام 

، فڪر ۽ فلسفي سان ان شخصي محبت، کان سواءِ سندس فنپنهنجي اڪثر نثري توڙي نظمي شهپارن ۾ شاھ لطيف س
اُنسيت ۽ لڳ لاڳاپي جوذڪر پڻ جا بجا ڪندو رهيو آهي، جنهن جي بنياد تي اهو چوڻ درست ٿيندو ته  هُو پنهنجي حياتيءَ 

ان  ،پر هُن سندس فن، فڪر ۽ فلسفي کي به پنهنجي لکڻين ۾ جاءِ ڏني ته ،د ته ٿي چڪو هو۾ شاھ لطيف جو فدائي ۽ معتق
شاھ لطيف ” ۾ لکي ٿو ته: ‘1-خط، انٽرويو، تقريرون’ ، جيئن هو پنهنجي ڪتابآهيکي دل ۽ روح سان قبول به ڪيو 

ي دل جي ڌڙڪن بڻيل آهن، ۽ منهنجي روح جو استعارو آهي، جنهن جو فڪر ۽ فلسفومنهنجي شعور جي روشني ۽ منهنج
و اُن سج جي تاب سان ٻهڪي ۽ جَڳ مَڳ جَرڪي رهيو آهي. لاکيڻي لطيف جو سنڌ ڌرتيءَ جو ذرو ذر ،مان ئي نه رڳو هڪ

 (13)“جندو رهندو.نآواز مَهد کان لَحد تائين اسان جي وجود ۾ گو
۾  ‘ڪاڪ ڪڪوريا ڪاپڙيجي ’شاھ جي فن جي عظمت کي نروار ڪندي پنهنجي هڪ ٻئي ڪتاب  ،شيخ اياز

کي ڪافي ويجھڙائيءَ کان ڏٺو آهي ۽ پهريون ڀيرو صحيح معنى ۾ هُن جي فن  ءَهن دفعي مون لطيف سائين” لکيو آهي ته:
جي عظمت محسوس ڪئي آهي. ترجمي ڪرڻ وقت مان هر بيت کي ڪيئي ڀيرا پڙهندو آهيان. ڪائي ازلي مستي وير 

کي ڇولين جي ڇوھ ۾ چوٽيءَ چاڙهي ڇڏيندي آهي، جتان مان سمنڊ جي سيني  وانگر وڌندي ايندي آهي، جا منهنجي روح
 (14)“۾ گھري ڏسندو آهيان ۽ منهنجو روح پاتار ۾ پيهي، سپون سُونجھڻ لاءِ مضطرب هوندو آهي.

مون گھڻن ئي ”شاھ لطيف جي شخصي اعتقاد ۾ به ڪافي لکيو آهي، جيئن چوي ٿو ته:  ،ان کان سواءِ شيخ اياز
رو اثر نه پيو آهي، جيترو شاھ لطيف جو، مان هپر مون تي ڪنهن به شاعر جو ايترو گ ،رن جو مطالعو ڪيو آهيعظيم شاع

  (15)“)عظيم شخصيت( سمجھندو آهيان. Prodigyهن کي پنهنجي دؤر جي 
اهڙي نموني سان شيخ اياز شاعريءَ ۾ به شاھ لطيف جي عقيدت جا ڪيترين ئي جاين تي پنهنجا خيال پيش ڪيا 

 آهن.
 ڀرسان تنهنجي ڀٽ ڌڻي! جھلي بيٺس جھولَ،
 ڏنئي ٻه ٽي ٻول، سخي منهنجي ساھ کي.

 
 کليا منهنجا کيت، ،ڪڻا کنيم ڪيچ مان

 (16)مون وٽ مڙئي بيت، تو وٽ آهن آيتون.
 

 يا
 آءُ ڀٽائي آءُ! تنهنجي ک ھَ منهنجون  اکيون،
 ڏس! مون تنهنجو ڪينرو، ڀوريو ناهي ڀاءُ!

 (17)ساڳيا سڏڙا ساز جا.ساڳيو جوڳ جڙاءُ، 
 

هن پنهنجي ڪلام ۾ انهن جو  ،شيخ اياز جي شخصيت تي دنيا جي جن به شاعرن ۽ آرٽسٽن  جو اثر رهيو آهي
کان فيض حاصل  ءَان جي تناظر ۾ هو ڀٽائي ،رو اثر آهيهپر شاھ لطيف جو  مٿس جيڪو گ ،ضمنن ئي تذڪرو ڪيو آهي

طرح  ءَکي بيت ٿو ڪوٺي ته شاھ جي ڪلام کي آيتن سان ڀيٽا ٿو ڏئي، اهڙي ءَڪرڻ لاءِ جھولي ٿو جھلي، هو پنهنجي شاعري
سان انسيت ۽ عقيدت جي  ءَوغيره به سڏي ٿو. جيڪا سندس ڀٽائي ‘ک ھُ ’ ته ڪٿي ،‘پير پڻي’ جي ءَهو پاڻ کي ڪٿي ڀٽائي
 .اظهار جي انتها آهي

رتو آهي، پر هن سنڌي شاعريءَ کي شيخ اياز نه رڳو شاھ جي فن، فڪر، موضوعن ۽ داستانن مان اُتساھ و
موضوعاتي وسعت، تازگي، تخليقي ندرت، تخيل جي حسناڪي، خيال ۽ فڪر جي اڏام سان گڏوگڏ نئين جوت ۽ جلا پڻ 

رجڻهار آهي، جنهن لطيف 1557ع _ 1515خ اياز )يش” بخشي آهي، جيئن ڊاڪٽر فياض لطيف لکي ٿو: ع( به اهڙو سُچيت س 
پُرجھيو ۽ پ رايو آهي، پر هن انهن کي اڳتي وڌائي، انهن مان نوان  ،نه صرف تمام گھڻو پيتو جي فني ۽ فڪري سرچشمن مان

آبشار پڻ تخليق ڪيا آهن. اياز جديد سنڌي شاعريءَ جو اهو سالار آهي ، جنهن رڳو سنڌي شاعريءَ جي موضوعاتي 
 ( 18)“ت بخشي آهي.وسعت ۽ فڪري تازگي، تخليقي ندرت، تخيل جي حسناڪي، تصور ۽ تفڪر جي نئين جو

پر خاص ڪري ڪلاسيڪي صنفن جھڙوڪ دوهي، سورٺي، بيت ۽  ،شاھ لطيف جا شيخ اياز تي ڪيئي اثر آهن
جي سٽاءَ کي اپنائڻ، ان ۾ ڪلاسيڪيت سان گڏوگڏ فن، فڪر، لئه، تار ۽ ترنم جي خصوصيتن، خوبصورتين،  ءَوائي

هتي انهن مان ڪجھ پيش ڪجن ٿيون باقي تفصيلي بحث  ،ڙايون ملن ٿيونهنغمگين توڙي موضوعاتي حوالن سان هڪ ج
 هن تحقيقي مقالي جي آخري باب ۾ ڀرپور نموني سان ڪيو ويندو، هتي چند مثال پيش ڪجن ٿا. شاھ لطيف چوي ٿو:

 (19)رتو رت رتول، مولهيو مير حسين جو،
 شيخ اياز چوي ٿو:

 (31)چڳون رت چڪندڙيون، مولهيا لهُوءَ لال،
 :شاھ لطيف

 (30)ن يڻئون نه لهي، مَنجھ  ڪَپار، جھُڙڪَڪَر 

 شيخ اياز چوي ٿو:
 (31)سارا سارا ڏينهن،جھڙ نه لهي جيءَ تان،

جيئن شاھ لطيف جي ڪلام ۾ اسان کي مختلف ڪهاڻيون ۽ انهن جا ڪردار ملن ٿا، بلڪل اهڙيءَ ريت شيخ اياز 
هن ۾  ،شاھ لطيف جي شعر ۾ مختلف موضوع  آهنجي شاعريءَ ۾ به ساڳين نالن وارا داستان ۽ ڪردار موجود آهي. جيئن 

۽ دوکي کان دور رهڻ،  حقيقي عشق، خود شناسي، خدا شناسي، حق سچ جي راھ اختيار ڪرڻ، ٻيائي ،تصوف، مجازي عشق
د ڪرڻ، سچائي ۽ مخلصيءَ سان هلڻ، شدت پسنديءَ هسورن ۽ سختين جي باوجود به منزل ماڻڻ لاءَ مسلسل محنت ۽ جدوج

، وطن ۽ ڌرتيءَ جي ماڻهن سان محبت ڪرڻ، امن امان سان رهڻ، انسان ذات سان محبت ڪرڻ، سندن ڪم کان پري رهڻ
اچڻ، حق حلال جي روزي ڪرڻ، ٻين جي حقن جي حفاظت ڪرڻ، سهپ ۽ رواداريءَ جو مادو ڌارڻ ۽ واندو ٿي نه ويهڻ جھڙا 

نهن ئي موضوعن مان ڪيترن کي پنهنجي ڪيترائي اڻ ڳڻيا موضوع فڪري ماخذ  شامل آهن.اهڙي طرح شيخ اياز به ا
 ڏني آهي. جنهن مان شاھ لطيف جا شيخ اياز تي اثر معلوم ڪري سگھجن ٿا. ههشاعريءَ ۾ جڳ

 

 :سچل سرمست
ع( جي سنڌي شاعري فن، فڪر، معنى ۽ مفهوم جي حوالي سان 1515ع _ 1755عبدالوهاب عرف سچل سرمست )

جن کي عظيم شاعر چيو وڃي ٿو. سچل سرمست جي شاعري فني،  ،نه آهيدنيا جي انهن شاعرن کان ڪنهن به ريت گھٽ 
ت، خواجا محمد زمان ۽ يم، شاھ لطف الله قادري، شاھ عنافڪري توڙي موضوعاتي حوالي سان قاضي قادن، شاھ ڪر

 زي حسن، عشق، محنت، جدوجهد، امن، ايڪي ۽ اتحاد، سندس شاعريءَ ۾ مجاشاھ لطيف واري پيغام جو تسلسل آهي، 
جا موضوع به آهن ته تصوف، توحيد، رسالت، اطاعت، معرفت، طريقت، انسان ذات سان بنا تفاوت جي پيار محبت، ڪرڻ، 
ڌوڪي، دوئي، ڪروڌ، ڪوڙ، ڪپت ۽ ڪٽر پڻي کان ڪوهين ڏور رهڻ جون هدايتون موجود آهن. سچل جو ڪلام 

ذهبي تفرقي ۽ ڪٽر پڻي جي ستايل غريب، محڪومن، مظلومن، معاشي، معاشرتي، سماجي، مصيبتن جي ماريل، توڙي م
 مسڪينن، سانگين، جھانگين، ۽ ماروئڙن، اندر جو آلاپ به آهي ته درد جي دوا به آهي، ته دلاسو به آهي.

سچل سائينءَ جو فڪري ٽڪراءُ، تنگ نظري، تعصب ۽ ٻيائيءَ خلاف هو. پوءِ اها تنگ نظري ڌرمي پليٽ فارم ”
سچل جي مزاحمت اهڙين قوتن خلاف هئي، جيڪي انسان دوستي ۽  پاران هجي. تان هجي، يا ڪنهن مسلڪ يا فرقي

 (33)“هائي پنهنجا مفاد حاصل ڪري رهيا هئا.رڀائيچاري بدران انسانن کي ٽولن ٽولن ۾ و
ئي  راھ جو  ءَيجي رندن ۽ پنڌن جو پانڌيئڙو، ساڳ۽ سرواڻ شاعر آهي، هي سچل شيخ اياز هن دؤر جو سيبتو 

راهي آهي جنهن سچل جي فهم ۽ فڪر کي انهيءَ ساڳئي پيرايي ۾ پيش ڪيو آهي. جيئن سچل جي ڪلام ۾ فڪري 
خلاف ۽ انساني همدردي، امن، اتحاد، ايڪتا،  يائيءَ، مذهبي، مسلڪي، فرقيواريتٽڪراءُ، تنگ نظري، تعصب پرستي، ٻ

جي عبادت سمجھڻ جهڙا انيڪ ۽ اعلى آدرشي سماجي قدر سمايل انهن جي خدمت کي پنهن ۽ انسان ذات سان پيار، محبت
آهن، تيئن شيخ اياز جي شاعريءَ ۾ به سچل واري فڪري هم آهنگي نظر اچي ٿي ۽ اهي سمورا موضوع  ۽ سماجي قدر 

 جيڪي سچل جي ڪلام ۾ آهن.  ،موجود آهن
جندي ملي نجي گونج، گو ‘حق ۽ سچ’شيخ اياز جي شاعريءَ ۾ سچل وانگر ” ڊاڪٽر فياض لطيف لکي ٿو ته:      

هبي ذٿي. هن جي شاعري پڻ مظلوم ۽ محڪوم ماڻهن جي حقن جي نه رڳو حامي ۽ طرفدار آهي، پر اها فرقي پرستي، م
جي پرچارڪ پڻ  ‘محبت ۽ انسانيت’تنگ نظري، سماجي اوچ نيچ ۽ مڙني طبقاتي تفاوتن کان انڪاري هجڻ سان گڏوگڏ 

زخمن جي زبان به آهي، ته سندن بي چين روح جي راحت به، هن جي شاعري ۾ نه فقط حق ۽ سچ ان ڪري اها ماڻهن جي  آهي،
 (34)“جي صدا جا بجاءِ ملي ٿي، پر اها بغاوت ۽ مزاحمت جي سگھ سان سرشار پڻ آهي.

جنهن مان معلوم ٿئي ٿو ته شيخ اياز سچل جي ڪلام کي نه فقط پڙهيو ۽ پرجھيو آهي پر ان جي رندي ۽ سرمستي 
 ي ڀريل مَي وارن مَٽَن  مان وٽيون به ڀري پيتيون  آهن. جيئن هيٺ ڏنل بيت مان معلوم ڪري سگھجي ٿو:ج

 سرمست هان!
 سرمست هان!

 مان ساگر  مهتاب مان
 مَي پي وڃان،هڪ ڳيت سان؛
 ڪاريءَ گھٽا جي پينگھ تي

 جھولان جُھلان، جھولان جُهلان؛
 آغوش منهنجي ۾ رهي
 هي ڪائناتي پيڪران،

يء روان،هيءَ   حسن جي جُو 
 ان، ههيءُ ماه و انجم جو ج

 هي ڪهڪشان،
 (35)هي آسمان! 

برابر آهن، وٽس ڪنهن به دين ڌرم  لاءِ شدت  پسندي ۽ فرقيواريت نه  مذهب ۽ مسلڪ سڀ جيئن سچل جي نظر ۾
آهي، هو سڀن مذهبن جو سلامي ۽ انهن جي پيروڪارن سان محبت ڪندڙ آهي،کيس انسان ذات سان پيار آهي، سندس دين 

 ،ي پوئواري ڪنديسچل جاياز به  مذهب جو بنياد انسان دوستي، امن، امان، ايڪي، اتحاد ۽ ڀائيچاري تي آهي. تيئن شيخ
 انهن ئي انساني ۽ مذهبي قدرن جو قائل ٿو ڏسجي، جن جو سچل آهي. شيخ اياز چوي ٿو:

 مسجد مندر رَک، رکوالا ان  رَک  جا، 
 ڪيئي مُلان مولوي، پنڊت مارن جَک،
 اوري آءُ الک،  ڏيئو  ٿي توکي  ڏسان.

*** 
 ڌرتي منهنجي مائڙي!  تنهنجا پير ڇُهان،

 ڀاڪر پايان ڀاوَ مان، ماڻهو ماڻهوءَ سان، 
 ، مذهب  منهنجو  ماڻهپو.نآءُ نه ٻيو  ڄاڻا

*** 
 مذهب منهنجو ماڻهپو، دين ڌرم سڀ ڌوڙ،

 (36)وڙ جا.ــاڻيارا  ڪــروڙ،  او ڪــــالھ  پــي  ڳــرکــپ
۽ اولڙا  اهڙيءَ طرح شيخ اياز تي سچل سرمست جي شاعريءَ جي فن، فڪر ۽ فلسفي جا ڪيترائي عڪس

محسوس ٿين ٿا، جن ۾ پيار، محبت، سهپ، رواداري، بي باقي، سچائي، کرائي، جرئت، جوان مردي، مزاحمت، رندي، 
مستي، جاه و جلال، ڌرتي جي خاڪ ۽ ان جي ماڻهن سان اُنس، اندر جي تڙپ، احساس، خود شناسي، خدا شناسي،سونهن 

ورن سماجي  انساني قدرن ۽ اثرن جو هتي جائزو وٺڻ ممڪن نه آهي، سندرتا، سرمدي ۽ انسان دوستي اچي وڃن ٿا. انهن سم
شاعرن مان شاھ  ‘ڪلاسيڪي سنڌي’ تنهنڪري مٿي انهن جا ڪجھ مثال ڏنا ويا آهن، جن مان خبر پوي ٿي ته شيخ اياز

سچل  اهو سچل سرمست آهي. مقصد ۽ مضمون جي حوالي سان ،اثر قبوليا آهن وڌ ۾ وڌ لطيف کان پوءِ جنهن شاعر جا

يون آهن، ان جي باوجود شيخ اياز جي شاعريءَ جو ڪمال ۽ هڙسرمست ۽ شيخ اياز جي ڪلام ۾ ڪيتريون ئي هڪج
 پيش ڪيو آهي. سانانفراديت اها آهي ته هُن ساڳين مضمونن ۽ خيالن کي جديد فڪر، رنگ، روپ ۽ منفرد اسلوب بيان 

 
 :سامي

ع( 1588ع کان 1795وڃن ٿا، ڀائي چئنراءِ ولد بچومَلُ لُنڊُ ) شاھ، سچل ۽ سامي سنڌي شاعريءَ جي ٽه مورتي ليکيا
جي نالي سان مشهور آهي. هن ويدانتي فڪر ۽ فلسفي جي شاعر سنڌ جي علم وادب  ‘سامي’ به ڪو شاعريءَ جي دنيا ۾

وڳي شاعر آهي، ٻنهي شاعرن ڪلهوڙن جو آخري ۽ ٽالپرن يهشڪارپور ۾ جنم ورتو، هي سچل جو سواري مرڪزي شهر 
 .ؤر حڪومت ڏٺو هوجو سمورو د
ساميءَ هندوڌرم جي ويدانتي روپ جو اَرٿ ۽ ڀڳتي مارڳ جو پريم وارو پيغام، سنڌي ٻوليءَ ۾ سلوڪ چئي ”

ديا وساري، ان جي وياکا ۽ تشريح اهڙيءَ ريت ڪئي  سمجھايو آهي. ساميءَ ڏٺو ته ٻاڀڻن ۽ ٻاون هندو ڌرم جي اصلوڪي و 
جي خلاف هئي. پنڊت ۽  ‘ويدڪ ويچارن’ جي تفريق اصل ۾ ‘چئن ورنن’ پئي پيدا ٿئي. ٿي، جنهن سان انسانن ۾ تفريق

ٻانڀڻ، سماج  ۾ تفريق، ويڇي ۽ فساد جي فضا پکيڙي رهيا هئا، ان ڪري هن اهڙي تفرقي، فساد ۽ نفسياتي گھٽ ٻوساٽ 
جي آزادي ۽ ڀائپي پيدا  خلاف پنهنجي شاعريءَ کي هٿيار طور ڪم آندو ۽ سنڌي سماج ۾، امن، اتحاد، سهپ، ضمير

 (37)“ڪري نئين سنڌ ۾ نئين سماج جي تعمير جو تصور ڏنو.
ممت ’ جهالت( )بي علمي، سامي جي شاعري سلوڪن جي صورت ۾ چيل آهي، جنهن جا اهم موضوع اَوديا

 ‘لوڀ’ )ڪاوڙ(، ‘ڪروڌ’ )شهوت(، ‘ڪام’ ( کان دور رهڻ،لالچ )دولت جي ‘مايا جي موهه’ )خودي ختم ڪرڻ(  ‘مارڻ
کا پري جهڙن ويرن )دشمنن( مورکتا )بي عقلي( دنيا جي خواهشن،  ۽ )فخر ۽ وڏائي( ‘راُ ڪَ نُ هَ ا  ’ )هرکڻ(، ‘موهه’ )لالچ(،

 ‘)فنا في الله( ۽ بَرُهَمه تَتُو’ ،‘برهم ڀوت’ وارو راز( ءَرهڻ، پاڻ سڃاڻڻ، ساڌ سنگت، گرو پرچار، ڀڳتي مارڳ )پارسائي
  )خدا شناسيءَ جو علم( آهن.

جا واضح طور اثر ملن ٿا. جنهن جو هڪ سبب آهي  ساڳئي شهر سان  ءَتوڙي نثر ۾ سامي ءَشيخ اياز جي شاعري
 تعلق ۽ پاڙيسري  هئڻ به آهي. جيئن چوي ٿو:

 سامي هاٿي درُ، اڄ تائين توسان هُري،
 (38)وري پنڌ تي.ـي ٿـھرُ، آهــجو گـهنـجو منــهنـتن

جو ڪلام ٻڌو، پڙهيو هوندو ۽ هُن کان مرغوب  ٿيو هوندو، اهو ئي سبب  ‘ساميءَ’شيخ اياز ننڍ پڻ ۾ ضرور 
کي ياد ڪندي ۽ پنهنجا ويچار ونڊيندي نظر اچي ٿو. جيئن هو هڪ هنڌ لکي ٿو  ‘سامي’ آهي جو هو ڪيترن ئي هنڌن تي

پنهنجي تاريخ ۽ جيسيتائين ڪنهن سنڌي اديب گھٽ ۾گھٽ شاھ، سچل ۽ ساميءَ جو مطالعو نه ڪيو آهي ۽ هو ” ته:
 (39)“روايات ۽ ماحول جو چڱي طرح واقف نه آهي، تيسيتائين هو سنڌي زبان ۾ چڱو ادب پيدا ڪري نه ٿو سگھي.

تاڃي پيٽي ۾ اڻيل آهن،  شاھ سچل ۽ سامي، سنڌ وانگر منهنجي ساهتڪ” جاءِ تي لکي ٿو ته: ءِيشيخ اياز ٻ
۾  ءِڇو ته انهن ٽنهي جو نقطه نگاھ ساڳيو آهي، جو ويهين صدي ،سچل،سامي به مون لاءِ ايترو ئي اهم آهي، جيترو شاھ ۽ 

 ( 41)“به ايتري اهميت رکي ٿو، جيتري پنهنجي دؤر لاءِ رکندو هو.
اهڙيءَ طرح شيخ اياز جي هڪڙي خوبي هيءَ به آهي ته هن جي جنهن به شاعر سان رغبت آهي ته هو انهن جو 

ي ٿو ته، انهن کي پنهنجي شاعريءَ ۾ ياد به ڪري ٿو. مثال طور: هو هيئتون کڻي ان ۾ پنهنجي طبع آزمائي به ڪر
جو لفظ به  ‘ھُو’ پر ان جيان هر سٽ ۾ ،جي چؤسٽي کان متاثر ٿئي ٿو ته رڳو چؤسٽا  ئي نه ٿو لکي ‘سلطان باهو’جيڪڏهن 

کان متاثر ٿئي ٿو ته وائي ۽ بيت واري هيئت ۾ به لکي ٿو، ته سندس ساراھ به  ‘شاھ لطيف’ استعمال ڪري ٿو. هو جيڪڏهن
جو نعرو به هڻي ٿو ته، سرمست سرمست به ڪري ٿو، اهڙي طرح  ‘انا الحق’ڪري ٿو، هو جيڪڏهن سچل کان متاثر ٿئي ٿو ته 



10 
 

ياد به ڪري کي ڪيترن ئي سَلُوڪن ۾ هن جي سَلُوڪَن کان متاثر ٿئي ٿو ته  ڪيترائي سَلُوڪَ به لکي ٿو ته  ‘سامي’ هو جڏهن
ٿو. جنهن مان اندازو لڳائي سگھجي ٿو ته اهو ساڻن پيار، محبت، رغبت ۽ عقيدت  جو چٽو پٽو اظهار آهي. جنهن کي ٻين 

سان مخاطب ٿيندي پنهنجي رغبت جو اظهار، اقرار  ۽ اتفاق  ‘سامي’لفظن ۾ اثر به چئجي ٿو. شيخ اياز ڪيترن کي هنڌن تي 
ري ٿو. ساڻس فڪري اختلاف به ڪري ٿو، مثال طور سامي جي سلوڪن جو گھڻو تڻو حصو مايا جي موه تي آهي.. به ڪ

سامي جي نظر ۾ مايا انسان کي ڀلائي ٿي ڇڏي، منجهائس انسان پڻي جون سموريون خوبيون ختم ٿي ڪري ڇڏي، هي 
مايا جي موه ۾ سارو جهان انڌو لڳو پيو آهي هڪ ڄار آهي، جنهن ۾ انسان ڦاسي ٿو پوي، هيءَ خلق کي خوار ٿي ڪري، 

ءَ ڏائڻ آهي جيڪا دان ٿي گھري، مايا منهن ڪاري ۽ بري بلا آهي، هُن سڀني ماڻهن کي  جنهن تي سڄو جڳ جھُري ٿو، هي 
موڳو ڪري وڌو آهي، هيءَ ڏائڻ ۽ ڏندري آهي، هوءَ ڪنهن کي به نه ٿي بخشي، مايا سڄي جڳ کي ٺڳي ڇڏيو آهي، هوءَ 

هي. دولت جي ڪري ماڻهن پاڻ ڀلائي ۽ وڃائي وڌو آهي، انسان اڻ هوندي درياءَ ۾ اجائي سجائي ٽٻيون هڻي غوطا ڌوتي آ
 جي جَڙَ مايا آهي. ءَکائي رهيو آهي، سامي جي نظر ۾ هر برائي

 وڌو   جيءُ   ڀرم    ۾،   ،مايا   ڀلائي
 پاڻ  پنهنجو پاڻ   ۾،   ويٺو   وڃائي،

 غوطا  ن تُ کائي،  ،اَڻَ هوندي  درياءَ  ۾
 منهن مڙهي پائي، سامي ڏسي ڪينڪي.

*** 
 مايا    ڀلائي   وڌا   جيءَ   جهان   جا،
 نانا رُوپ رَچي ڪري ، ويٺا لَٺُ ٺاهي،
 پاڻو واڻو مَت  کي،   سڀُڪو   وڏائي،

 (40)امي ڏسي ڪو نه ڪو.ــپائي، س ءَيــن مڙهــمنه
سان گھڻو اختلاف به انهيءَ مايا جي موہ واري موضوع تي آهي، سامي مايان کان پري رهڻ  ءَشيخ اياز جو سامي

اياز ان جي برعڪس نه رڳو دنيا ” جي تلقين ڪري ٿو، پر اياز جو خيال ڪجھ  ٻيو آهي، جيئن ڊاڪٽر فياض لطيف لکي ٿو:
ين کي پنهنجي فهم، ادراڪ، احساس، کي پنهنجي اک سان ڏسي ۽ پسي ٿو، پر ان جي مامرن ۽ مسئلن، حقيقتن ۽ حسناڪ

دل ۽ دماغ سان پرکڻ، محسوس ڪرڻ ۽ ماڻڻ کان پوءِ ان کي پنهنجي انداز سان اظهاري ڀرپور نموني سان پيش ڪرڻ جي 
 (41)“ڪوشش پڻ ڪري ٿو.

 سان اختلاف ڪندي چوي ٿو ته: ءَشيخ اياز سامي
 منهن مڙهي پائي، اونده ٿاڦوڙا هَڻين،

 وديا. توکي ڀلائي وڌو جوٺيءَ
       *** 

 يا نه ڌوتي،امايا سارو سچ آ، م
 اَنڌا اَڌوتي، جوٺ  چَوَن  ٿا سچ کي.

      *** 
 ويٺو واجھائي، ،اونده ۾ اسرار لئه

 منهن مڙهيءَ پائي، سامي ڏسي ڪينڪي.
     *** 

 سامي! مايا موه سان، ڪجي ڪوھُ پيار،
 ٻيو ڪجھ رَکُ آ، سڀ ڪجھ آ سنسار،

 نجو پنهنجو پاڻ تي؟ڪيڏو اَتياچارُ، تنه
   *** 

 آخر  مايا موه ۾، ڇا  ناهي  سامي!
 مکيون اُڏامي، ،آيون گل گلاب تي

 ماکي مدامي موهي تن جو هينئڙو.
   *** 

 مايا ڏيوالي؟ سامي! تون ڇاٿو چئين؟
 لَکين  گُلَ رابيل جا،  توکان  سوالي،
 اَکَٽَ  ن کٽَ  اُڀَ  ۾، خال نه ڪو خالي،

يءِ هن سنسار ۾.مَڌُ سان متوالي،   (43)هر ش 
 

اتي ساڻس سهمت ٿيندي ۽ اتفاق ڪندي به نظر اچي  ،سان جتي اختلاف، اعتراض ۽ نفاق آهن ءَشيخ اياز جا سامي
 اهڙو اقرار ڪندي چوي ٿو:، ٿو

هُو )سامي( منهنجي شخصيت جو هڪ پراسرار حصو ٿي رهيو آهي. جڏهن به ماحول مون کان ڏاڍو ٿي ويندو ”
ساميءَ کان سام گھرندو آهيان، هُونءَ منهنجو ساميءَ سان سدائين جھيڙو هوندو آهي ۽ مان هن جي ويدانيت کان آهي، مان 

لهرائيندو آهيان. اڄ جڏهن مان موت جي منهن ۾ پهچي چڪو آهيان، سامي مون کي پناھ جو پاند آڇي رهيو آهي. ڇا مان 
گھوري نه ٿو سگھان؟ هو ڪيڌا نه ترڪڻ  ۾ؤ موت جي اکين ڀ نتيءَ مان جان ڇڏائي سگھندس؟ ڇا مان اڪيلو بياهن ويد

ڙا تَڙَ ڏسي رهيو آهي! ڇا  مان سڌو ڇلانگ ڏئي ڇولين جي ڀاڪر ۾ وڃي نه ٿو سگھان؟ اڄ ساميءَ سان منهنجو پويون هج
ٿا سگھون؟ ڇا  جھيڙو آهي: يا ته مان هميشه لاءِ هن جي آڻ مڃيدس يا هن کي پاڻ مان تڙي ڪڍندس، پر ڇا اسان ٻئي ٺهي نه

 (44)“ايڏو متڀيد آهي؟ ڇا، ويدانتي، ناستڪ جو نَهٺو نانءُ نه آهي. ۾اسان 
حصي ۾ هو  نجي پوئي ءَ۾ ڪيئي اختلاف ڪيا آهن، پر زندگي ءَشيخ اياز  سامي سان پهرين دؤر واري شاعري

 جي ڪيترن ئي نقطن تي بنا ڪنهن اختلاف جي سهمت ٿيندي نظر اچي ٿو ۽ اهڙو اعتراف ڪندي چوي ٿو: ءَسامي
مون جڏهن ساميءَ جي نالي سان سلوڪ لکيا هئا، تڏهن منهنجي اها ڪيفيت هئي، پر هاڻي ته مان روح جي ”

يَت جي عالمَ ۾ رهيو آهي ته ما هابديت ۽ اعتبار ڪيان ٿو ۽ ساڳيو ماڻهو نه رهيو آهيان، اها ٻي ڳاله ن سدائين مَحو 
ساري ٿو ڇڏي، ڪافي سالن کان شاعريءَ مون تي  آهيان...... استغراق جي ڪيفيت، جنهن ۾ ماڻهو پنهنجي وجود کي و 

 اها ڪيفيت طاري ڪئي آهي. اهڙي حالت ۾ چوي ٿو:
 جي تون شاھ لطيف جو، سامي تنهنجو ڀاءُ،

  (45)ساميءَ سان سرچاءُ، ناممڪن ناهي پرين.
 

سان سرچاءَ ٿو ڪري، پر هن کي پنهنجا ۽ پنهنجن دوستن کان مليل ڏک سور ۽ انهن کان  ءَشيخ اياز  نه نفقط  سامي
جتي سُرورُ، سُڪُونُ ۽ آرام  ،۾ وٺي هَلُ، هڪ اهڙي جهان ۾ ءَبيزاري به ٻڌائي ٿو، اها التجا پڻ ڪري ٿو ته مون کي هيڪلائي

 هجي، جيئن چوي ٿو:
 پنهنجي هي سنگتي ساٿيءَ ماناي سامي! مان ”

 بيزار ٿي پيو آهيان،
 مون کي پنهنجي هيڪلائيءَ ۾ وٺي هل!



12 
 

 اي سامي مون کي ڪنهن به ڏک سک کان سواءِ،
 رڳو انهيءَ اَمٽ اَنڀوَ سان وٺي هل ته،

 سڀ ڪجھ سپنو آهي.
 اي سامي! تو سچ چيو آهي ته،

 ءَ جو سَريرُ رڳو پاپ آهي،وماڻه
 ءِ وڃي رهيو آهيان،مان ڪنهن به لڄ کان سوا

 (46)تنهنجي بنواس ۾ وڃي رهيو آهيان.
شيخ اياز جيڪو پهريان مايا کي سارو سچ ٿو ڪوٺي، ڌوتي چوڻ وارن کي اَنڌو اَڌوتي، جوٺ و، مايا کان پري ٿيڻ 

۾ هو  واراي کي اتياچاري )بي دين( ٿو چوي، مايا کي ڏيوالي  نه ٿو سمجھي ۽ مايا سان پيار جي ڳالھ ٿو ڪري، پر آخر
مڃي ٿو ته واقعي مايا ڏندري، ڏائڻ ۽ ڏيوالي آهي، هو پنهنجي شاعري جي ڪتاب  ،ساميءَ جي هن ڳالھ سان متفق ٿي

 اهڙو احساس بيان ڪندي چوي ٿو: ۾‘ ڇوليون ٻوليون سمنڊ جون’
 صُبح هُجي يا رات،
 مايا ڏائڻ!                                       
ڄُ هُيا ، ڏند انهيءَ جا، و   ڄڻ وات 
 مايا ڏائڻ!                                      

،  ٽانگر چيو ٿي، پرھ ڦتي پرڀات 
 مايا ڏائڻ!                                        

 هي نه تنهنجي ذات، ‘ڀؤنر ڀريو ٿي’
 مايا ڏائڻ!                                            

 ساٿ رهي جي توسان تنهنجي تات،
 مايا ڏائڻ!                                             

ءَ ساڳي ڏات،  تو وانگر هئي سامي 
 مايا ڏائڻ!                                           

 پاسو وٺ تون،گھٽ گھٽ اُن جي گھات،
 (47) مايا ڏائڻ!                                           

 ۾ وري چئي ٿو:  ‘نيڻان نه لهيجُھڙ ’هڪ ٻئي ڪتاب 
 مايا اي سامي! ،کي ‘ڌن’يو جي تو ڪوٺ  

 (48)تنهنجي سوچ ۾.ناهي پوءِ ته خامي، 
 

جي ٻوليءَ،  ءَپر سامي ،ساميءَ جي سلوڪن سان نه فقط فڪري اتفاق ۽ اختلاف رکي ٿو ،سچ ته شيخ اياز
ان مان استفادو پڻ حاصل ڪيو آهي، جيڪي سندس شاعريءَ ۾ هڪ نئين   ،استعمال ڪندي کيتشبيهن،تمثيلن ۽ ترڪيبن 

 نرملتا ۽ ڪوملتا  جو احساس به ڏين ٿا، ته گڏوگڏ نواڻ به بخشين ٿا.  
 

 حوالا

